	


 
Rialú Doiciméad
	Beartas agus Nós Imeachta Frith-Chalaoise agus Éillithe 

	Freagracht as Athbhreithniú - Rialachas Corparáideach agus Seirbhísí

	Beartais ghaolmhara: Tá gach beartas an-ábhartha, cé go bhfuil an liosta seo neamhiomlán. 
Cód Iompair le haghaidh Comhairleoirí 
Cód Iompair le haghaidh Fostaithe 
Beartas agus Nós Imeachta Araíonachta Chomhairle Cathrach na Gaillimhe  
Beartas agus Nós Imeachta um Nochtadh Cosanta Chomhairle Cathrach na Gaillimhe 
Beartas um Úsáid Inghlactha Teicneolaíochta Faisnéise agus Cumarsáide Chomhairle Cathrach na Gaillimhe 
Plean Soláthair Chorparáidigh Chomhairle Cathrach na Gaillimhe 2022 - 2024 
An tAcht um Cheartas Coiriúil (Cionta Éillithe), 2018
An tAcht um Nochtadh Cosanta, 2014
An tAcht um Nochtadh Cosanta (Leasú), 2022
An tAcht Rialtais Áitiúil 2001

	Dréachtaíodh an beartas agus an nós imeachta frithchalaoise agus frithéillithe seo go náisiúnta i mí na Samhna 2024 agus ghlac Bainistíocht Shinsearach Chomhairle Cathrach na Gaillimhe leis an 04 Feabhra 2025.

	
Is é an tOifigeach um Nochtadh Cosanta do Chomhairle Cathrach na Gaillimhe 
an Stiúrthóir Airgeadais atá lonnaithe sa Stiúrthóireacht um Fhorbairt Chorparáideach.
Is féidir teagmháil a dhéanamh leis ar ríomhphost ag ProtectedDisclosures@GalwayCity.ie, nó tríd an bpost ag: Stiúrthóir Airgeadais, Comhairle Cathrach na Gaillimhe, Halla na Cathrach, Bóthar an Choláiste, Gaillimh H91 X4K8. Ba chóir tuairiscí ó bhéal a dhéanamh chuig an líne dhíreach (091) 536 871 nó chuig an bhfáiltiú (091) 546400 agus an Stiúrthóir Airgeadais a lua.

[bookmark: _Toc207120416]Réamhrá
1.1 Leagtar amach sa cháipéis seo beartas Chomhairle Cathrach na Gaillimhe maidir le calaois agus éilliú a chosc agus soláthraítear creat chun nósanna imeachta agus cleachtais a fhorbairt agus a chothabháil chun dul i ngleic le calaois agus le héilliú. Leagtar amach sa doiciméad seo an beartas agus an nós imeachta chun freagairt do chalaois nó d'éilliú amhrasta.
1.2 Táimid muiníneach go bhfuil fostaithe Chomhairle Cathrach na Gaillimhe macánta, ach nuair a dhéantar machnamh ar rioscaí Chomhairle Cathrach na Gaillimhe, is gá aghaidh a thabhairt ar chalaois agus ar éilliú. Mar sin, aithníonn Comhairle Cathrach na Gaillimhe go gcaithfear beartas frithchalaoise agus frithéillithe a chur i bhfeidhm.
1.3 Baineann an beartas seo le gach fostaí de chuid Chomhairle Cathrach na Gaillimhe, oibrithe deonacha agus comhairleoirí, comhaltaí coiste, daoine a cheaptar le hordú feidhmiúcháin (mar shampla: comhairleoirí agus conraitheoirí) agus tríú páirtithe eile atá ag obair thar ceann na Comhairle. 
1.4 Tá baint ag an mbeartas frithchalaoise agus éillithe seo le beartais eile de chuid na Comhairle, go háirithe an beartas um nochtadh cosanta, agus i gcás fostaithe a bhaineann leis sin, leis an mbeartas araíonachta.  
1.5 Is iad seo a leanas cuspóirí an doiciméid beartais agus nós imeachta seo:
straitéis na Comhairle a leagan amach chun cultúr a chur chun cinn lena ndéantar gníomhaíocht chalaoiseach a dhíspreagadh agus lena n-éascaítear calaois agus éilliú a chosc agus a bhrath agus cloí leis na caighdeáin riachtanacha. 
straitéis na Comhairle a leagan amach chun timpeallacht oibre a chur chun cinn ina bhfuil an riosca is ísle calaoise agus éillithe. 
treoir a sholáthar do pháirtithe leasmhara i dtaca le himní ar chalaois agus ar éilliú san ionad oibre a chur in iúl.
treoir a chur ar fáil do pháirtithe leasmhara maidir le breithniú, imscrúdú agus iarmhairtí calaoise agus éillithe.
1.6 Leis an mbeartas agus leis an nós imeachta sin, déanann an Chomhairle gach beart réasúnach agus feidhmíonn sí gach dícheall cuí chun cion calaoiseach nó éillithe a sheachaint.
[bookmark: _Toc207120417]Sainmhíniú ar Chalaois agus ar Éilliú 
2.1 Chun críocha an bheartais seo, is é is calaois ann ná aon ghníomh caimiléireachta a úsáidtear chun sochar nó chun buntáiste a fháil, cibé acu airgead nó eile agus a bhíonn ina cúis chaillteanais ag an gComhairle, a sheachnaíonn oibleagáid, nó a bhíonn ina sochar nó ina buntáiste don duine a ghníomhaíonn nó nach ngníomhaíonn nó do thríú páirtí.  Tá samplaí de chalaois le fáil in Aguisín 1.
2.2 Is cineál sonrach calaoise é éilliú a bhaineann le beirt nó níos mó, nuair a thairgeann duine amháin spreagadh, luach saothair, buntáiste nó sochar, airgeadais nó eile, a d'fhéadfadh tionchar a bheith aige ar ghníomh duine eile.  Tá samplaí d'éilliú le fáil in Aguisín 1.
2.3 Cruthaíonn an tAcht um Cheartas Coiriúil (Cionta Éillithe), 2018 cion éillithe gníomhach agus éighníomhach i gcás ina mbeidh duine ciontach i gcion a dhéanfaí:
bronntanas, comaoin nó buntáiste a thabhairt go héillitheach mar spreagadh nó mar luach saothair d'aon duine a dhéanann gníomh i dtaca lena oifig, lena fhostaíocht, lena phost nó lena ghnó, nó
a iarrann bronntanas, comaoin nó buntáiste go héillitheach mar spreagadh nó mar luach saothair d'aon duine a dhéanann gníomh i dtaca lena oifig, lena fhostaíocht, lena phost nó lena ghnó.
2.4 Chun críche an bheartais agus an nós imeachta seo, léifear tagairtí do 'chalaois' mar thagairtí a bhaineann le 'calaois agus/nó éilliú'.
2.5 Chun críche an bheartais agus an nós imeachta seo, léifear tagairtí don 'Chreat Eitice' mar thagairtí a bhaineann leis 'An Creat Eitice don tSeirbhís Rialtais Áitiúil', mar atá leagtha amach san Acht Rialtais Áitiúil, 2001, Cuid 15.
2.6 Tá beartais, reachtaíocht agus cóid iompair le fáil sna haguisíní a ghabhann leis an doiciméad seo.

[bookmark: _Toc207120418]Ráiteas Beartais Frith-Chalaoise agus Éillithe agus Beartais Tacaíochta 
3.1 Glacann Comhairle Cathrach na Gaillimhe le neamhfhulaingt maidir le calaois fostaithe, comhairleoirí, comhaltaí coiste, gníomhairí, conraitheoirí, soláthraithe nó úsáideoirí seirbhíse.
3.2  Is é beartas na Comhairle cultúr ionracais agus macántachta a chur chun cinn agus creat rialachais chorparáidigh a choinneáil a thacaíonn leis an gcultúr sin.  Cosnóidh an Chomhairle acmhainní trína chinntiú go laghdófar deiseanna calaoise go dtí an leibhéal riosca is ísle is féidir. 
3.3 Meastar go mbainfear amach an leibhéal riosca calaoise is ísle is féidir trí:
Chloí leis an gCreat Eitice don rialtas áitiúil.
Creat éifeachtach bainistíochta riosca a bheith i bhfeidhm.
Creat éifeachtach bainistíochta agus rialachais a bheith i bhfeidhm, lena n-áirítear Cód Rialachais na Roinne Tithíochta, Rialtais Áitiúil agus Oidhreachta. 
3.4 Saothróidh an Chomhairle smachtbhannaí i gcoinne páirtithe inmheánacha agus/nó seachtracha i ngach cás ina bhfuil fianaise ann gur tharla calaois.  Déanfar ionchúisimh faoin dlí coiriúil agus aisghabháil caillteanais faoi imeachtaí sibhialta, de réir mar is cuí, chomh maith le beartas agus nós imeachta araíonachta na Comhairle a úsáid, i gcás inarb iomchuí.  
3.5 Féadfaidh an Chomhairle tuarascáil a chur faoi bhráid an Choimisiúin um Chaighdeáin in Oifigí Poiblí (SIPO). Tugtar faoi deara gurb é beartas an Choimisiúin atá luaite ná go mbainfear úsáid iomlán as meicníochtaí áitiúla, sula gcuirfear gearán ar aghaidh chuig an gCoimisiún.  

Creat Eitice um Rialtas Áitiúil agus Calaois a Chosc
3.6 Tá Creat Eitice reachtúil ann don earnáil rialtais áitiúil.  Baineann sé le baill údaráis áitiúil, bainisteoirí agus fostaithe.  Leagtar amach ann na caighdeáin ionracais:
"Agus a bhfeidhmeanna á gcomhlíonadh acu..., tá sé de dhualgas ar gach comhalta agus ar gach fostaí d'údarás áitiúil agus ar gach comhalta de gach coiste caighdeáin chuí ionracais, iompair agus chúraim ar mhaithe le leas an phobail a choinneáil." (An tAcht Rialtais Áitiúil, 2001, Alt 168)
3.7 Tá an Cód Iompair le haghaidh Fostaithe agus an Cód Iompair le haghaidh Comhairleoirí, arna eisiúint faoin gCreat Eitice, mar bhonn ag an gceanglas gníomhú le macántacht, ionracas agus freastal ar leas an phobail i gcomhlíonadh dualgas.
3.8 Éilíonn an creat ar gach comhairleoir agus fostaí ábhartha dearbhú leasa bliantúil a chomhlánú. Sonraítear roinnt post le hOrdú an Phríomhfheidhmeannaigh agus leagtar amach iad sa reachtaíocht mar phoist 'ábhartha' chun dearbhú bliantúil a dhéanamh faoin gcreat. Ní mór clár poiblí a choinneáil ar na dearbhuithe. Tá cláraitheoir eitice freagrach as an gclár a choinneáil. Tá cláraitheoir eitice Chomhairle Cathrach na Gaillimhe lonnaithe sa Rannóg Rialachais Chorparáidigh agus Seirbhísí. Ríomhphost: ethicsregister@galwaycity.ie
3.9 De réir an chóid eitice ábhartha, ní mór do chomhairleoirí agus d'fhostaithe a bheith ar an eolas faoi chásanna ina bhféadfadh coinbhleacht leasa a bheith ann.  Luaitear samplaí de chásanna den sórt sin san Acht um Cheartas Coiriúil (Cionta Éillithe), 2018 (Alt 14), agus áirítear leo: tairiscintí le haghaidh earraí nó seirbhísí, conarthaí a dhámhachtain, deontais, iasachtaí, ceadúnais, ceadanna, deimhnithe, ceapacháin fostaíochta, talamh nó maoin a fháil, ligean nó diúscairt, pleanáil agus saincheisteanna talún.  
3.10 Níor chóir do chomhairleoirí ná d'fhostaithe iarracht a dhéanamh riamh a bpoist oifigiúla a úsáid chun a leasa míchuí féin nó daoine eile a bhfuil ceangail phearsanta, teaghlaigh nó ceangail eile acu leo. Ar an gcaoi chéanna, ní ceadmhach do chomhairleoirí ná d'fhostaithe faisnéis rúnda a fuarthas le linn a dtéarma oifige nó fostaíochta a úsáid ná a nochtadh chun a leasa féin nó chun leasa tríú páirtithe.   Soláthraíonn Aguisín 2 sonraí faoi phríomhbheartais éagsúla, reachtaíocht, na cóid iompair agus comhlachtaí eile.
3.11 Má chuirtear an Príomhfheidhmeannach agus/nó an Cláraitheoir Eitice ar an eolas faoi shárú ar an gCreat Eitice, leagtar amach sa chreat na gníomhartha a chaithfidh siad a dhéanamh.  Tá achoimre air sin ar fáil in Aguisín 6.

[bookmark: _Toc207120419]Bainistíocht riosca agus cosc ar chalaois
3.12 Cabhróidh cur i bhfeidhm chreat bainistíochta riosca Chomhairle Cathrach na Gaillimhe leis an gComhairle riosca a aithint, lena n-áirítear measúnú a dhéanamh ar an dóchúlacht agus ar an tionchar a bheidh ag an riosca calaoise agus cinneadh a dhéanamh maidir le rialuithe maolaithe atá le cur i bhfeidhm.
3.13 Cuid den chreat riosca is ea freagracht as riosca a shannadh agus athbhreithniú a dhéanamh ar éifeachtacht na rialuithe maolaithe. Ceanglaítear leis an gcreat riosca ar gach stiúrthóireacht a clár riosca a ullmhú agus faireachán a dhéanamh air. Tacaíonn an próiseas sin, ar leibhéal na heagraíochta agus ar leibhéal na Stiúrthóireachta araon, le cuspóirí an bheartais frithchalaoise agus éillithe seo agus is cuid den chultúr rialachais é.
[bookmark: _Toc207120420]Rialú Inmheánach/Rialachas Comhshaol agus Calaois a Chosc
3.14 Dearadh rialuithe chun dul i ngleic le leibhéil doghlactha riosca. Is féidir rioscaí calaoise a laghdú trí chóras rialuithe a chur chun feidhme ar idirbhearta éagsúla cuntasaíochta, airgeadais agus oibríochtúla na Comhairle. Laghdaíonn rialuithe cuí an deis agus na modhanna calaoise.
3.15 Is féidir le rialuithe aonair a bheith coisctheach (mar shampla: sannadh dualgas, teorainneacha rochtana agus nósanna imeachta údaraithe); treorach (amhail beartais agus nósanna imeachta scríofa, línte agus struchtúir tuairiscithe, oiliúint); braiteach (mar shampla: réitigh, fardail, anailís athraitheachta); nó ceartaitheach (mar shampla: téarmaí conartha, árachais). Is príomhfhreagracht ar an mbainistíocht i ngach stiúrthóireacht cinneadh a dhéanamh maidir le cineál agus méid na rialuithe inmheánacha atá oiriúnach don réimse gnó. Tá treoir maidir le rialuithe ar fáil in Aguisín 3.
3.16 Leanann freagracht na Stiúrthóirí Seirbhíse, na maoirseoirí agus na mbainisteoirí ar aghaidh tar éis an rialú a dhearadh: ní mór dóibh a chinntiú go bhfuil na rialuithe á gcur i bhfeidhm; ní mór dóibh iad a sheiceáil agus a dhearbhú go bhfuil siad á gcur i bhfeidhm i gceart, agus ní mór dóibh athbhreithniú a dhéanamh ar a gcuid oiriúnachta gach bliain agus tar éis athrú suntasach agus/nó de réir mar is gá.
3.17 Ghlac an Chomhairle Beartas um Nochtadh Cosanta in 2023.  Ceapadh duine ainmnithe, an Stiúrthóir Airgeadais, Stiúrthóireacht Forbartha Corparáidí, chun nochtadh a fháil a dhéantar de bhun fhorálacha an Achta um Nochtadh Cosanta (Leasú) 2022. 
3.18 Leagtar amach i bPlean Soláthair Chorparáidigh Chomhairle Cathrach na Gaillimhe 2022 - 2024 an beartas maidir le soláthairtí, seirbhísí agus oibreacha a sholáthar i ngach stiúrthóireacht agus rannóg na heagraíochta.  
3.19 Tá beartais maidir le cosaint sonraí agus slándáil faisnéise ag an gComhairle lena n-áirithítear i gcás inarb indéanta, go bhfuil rialuithe, cleachtais agus nósanna imeachta cuí ann chun infhaighteacht, rúndacht agus sláine na gcóras teicneolaíochta faisnéise (TF) a chosaint.  Tá beartas úsáide inghlactha ann freisin d'úsáideoirí chórais TF na Comhairle.  Tacaíonn na beartais sin le slándáil sonraí agus cuireann siad cosaint ar fáil don Chomhairle ar ríomhchalaois agus ar chibearchalaois.

[bookmark: _Toc207120421]Calaois agus Éilliú a Chosc: Róil agus Freagrachtaí 
Tá ról ag páirtithe leasmhara uile Chomhairle Cathrach na Gaillimhe maidir le timpeallacht oibre a chinntiú atá saor ó chalaois agus éilliú, mar atá leagtha amach anseo. 
[bookmark: _Toc207120422]Bainistíocht Shinsearach: Stiúrthóirí Seirbhíse agus Ceannairí Rannóige
Tá sé de fhreagracht ar Stiúrthóirí Seirbhíse agus ar cheannairí rannóige cibé céimeanna a ghlacadh le réasún chun calaois agus éilliú a chosc agus a bhrath.  Chun críocha an bheartais seo, is iad na ceannairí rannóige ná na hInnealtóirí Sinsearacha, na hOifigigh Feidhmiúcháin Sinsearacha, an Príomhoifigeach Dóiteáin, an Leabharlannaí Contae, an Ceann Córais Faisnéise, an Pleanálaí/na Pleanálaithe Sinsearacha, na Cuntasóirí, agus an Ceann Fiontraíochta.  Ba chóir don bhainistíocht shinsearach:
Timpeallacht a chruthú inar féidir le baill foirne a bhfuil imní orthu maidir le neamhrialtachtaí amhrasta a bheith i dteagmháil leo go héasca.
Smaoineamh ar an riosca calaoise i gcláir riosca, réimsí ina bhfuil baol calaoise a aithint agus an riosca sin a rialú.
Bearta a dhéanamh chun a dhearbhú go ndéantar gníomhaíochtaí na heagraíochta go macánta agus go gcosnaítear sócmhainní.
A chinntiú go bhfuil faisnéis airgeadais iontaofa.
A chinntiú go bhfuil bainisteoirí líne ar an eolas faoi bheartais agus faoi nósanna imeachta phearsanra uile na Comhairle.
A chinntiú go dtuigeann an fhoireann a gcuid freagrachtaí, trí oiliúint, maoirseacht, PMDS, nósanna imeachta scríofa agus rialuithe inmheánacha éifeachtacha.
Timpeallacht rialaithe éifeachtach a choinneáil chun riosca a bhainistiú agus chun calaois a chosc, a dhíspreagadh agus a bhrath.  
Freagra a thabhairt go pras agus go dearfach ar mholtaí a dhéantar agus ar chomhairle a thugann iniúchóirí inmheánacha agus seachtracha.
An beart cuí a dhéanamh (mar atá sa chuid ar nós imeachta sa doiciméad beartais seo) go tapa chun déileáil le calaois a thuairiscítear nó a bhfuil amhras fúthu.

[bookmark: _Toc207120423]Bainisteoirí Líne agus Maoirseoirí
Tá gach bainisteoir líne freagrach as a chinntiú go leantar beartais, nósanna imeachta agus próisis laistigh dá limistéar oibre. Is ar bhainisteoirí líne agus ar mhaoirseoirí atá an phríomhfhreagracht as calaois agus éilliú a chosc agus a bhrath, agus ba cheart dóibh a thuiscint go méadaíonn easpa nósanna imeachta agus/nó easpa eolais ar na nósanna imeachta sin an baol go ndéanfar calaois nuair a bhíonn réimse oibríochta soghabhálach i leith calaoise.  Tá bainisteoirí líne agus maoirseoirí freagrach as rialuithe cuí a dhearadh chun calaois a chosc, a bhrath agus a mhaolú.
Ní mór dóibh a chinntiú:
Go ndéantar riosca a bhainistiú ina réimse féin agus go ndéantar an obair sin laistigh de chreat rialaithe.
Go ndéantar athbhreithnithe rialta ar nósanna imeachta rialaithe inmheánaigh, chun athruithe ar nósanna imeachta nó ar scéimeanna nó tionscadail nua a chur san áireamh.  
Go bhfuil lámhleabhair agus seicliostaí nós imeachta ar fáil don fhoireann.
Go mbíonn nósanna imeachta á gcomhlíonadh go gníomhach agus go ndéantar faireachán gníomhach ar a gcuid oiriúnachta agus éifeachtachta.
Go gcuireann siad rialú ar rochtain ar chórais crua-earraí agus bogearraí ríomhaireachta chun cinn, agus go gcloítear le beartais teicneolaíochta faisnéise agus cumarsáide, lena n-áirítear úsáid shlán agus údaraithe ainmneacha úsáideora agus pasfhocal.
Ba chóir do bhainisteoirí líne agus do mhaoirseoirí a bhíonn ar an eolas faoi chalaois nó calaois amhrasta an t-ábhar a chur ar aghaidh láithreach.
[bookmark: _Toc207120424]Fostaithe
Tá gach fostaí, agus áirítear leis sin gach post agus grád laistigh den Chomhairle, á rialú ag an gCód Iompair le haghaidh Fostaithe dá dtagraítear níos luaithe agus ag beartais eile a bhaineann lena bhfostaíocht. 
Ba cheart d'fhostaithe cloí leis an gcód iompair, agus:
A mbainisteoir líne a chur ar an eolas faoi aon bhronntanas a thairgtear nó a fhaightear.  Éilíonn an Cód Iompair le haghaidh Fostaithe nár cheart glacadh le bronntanais ach amháin míreanna ar nós dialann, féilirí, pinn nó comharthaí eile a bhfuil luach intreach measartha leo. Ní bhaineann 'bronntanais oifigiúla' mar chuid de phrótacal cuairte/tinrimh, abair, leis an gcás sin.  Ba chóir aon bhronntanas seachas léiriú measartha buíochais a dhiúltú go cúirtéiseach ach go daingean.
Cuir an bainisteoir líne ar an eolas faoi aon fháilteachas a thairgtear.  Éilíonn an Cód Iompair le haghaidh Fostaithe, seachas 'gnáthchúirtéisí i gcaidreamh gnó agus pobail' (ar nós lón gnó nó freastal ar ócáid shibhialta, chultúrtha nó féile), nár cheart glacadh le fáilteachas neamhrialta, ach amháin sa chás gur léir le tairiscint den sórt sin go bhfuil sé chun leasa an údaráis áitiúil agus gur fhaomh an bainisteoir líne é.  
An bainisteoir líne a chur ar an eolas faoi aon leas seachtrach a d'fhéadfadh teacht salach ar a ndualgais nó cur isteach orthu agus gan ligean do leasanna príobháideacha nó pearsanta teacht salach ar dhualgas poiblí ná an chuma a bheith orthu go bhfuil siad ag teacht salach ar dhualgas poiblí.

Ba chóir d'fhostaithe cloí le beartais uile na Comhairle, agus
Cloí le beartais chumarsáide, chosanta sonraí agus slándála faisnéise na Comhairle.
Cloí le Beartas um Úsáid Inghlactha TFC na Comhairle, lena n-áirítear rúndacht ainmneacha úsáideora agus pasfhocal a choinneáil. 
Cloí le beartas soláthair agus nósanna imeachta na Comhairle maidir le tairiscintí a lorg le haghaidh soláthairtí, seirbhísí agus oibreacha, tairiscintí a oscailt agus a mheas.
Imní faoi sheoladh ghnóthaí na Comhairle nó faoi úsáid sócmhainní nó acmhainní a thuairisciú.
Aon eolas nó amhras go bhfuil calaois á déanamh san ionad oibre a thuairisciú.
Bainistíocht líne a chur ar an eolas faoi laigí i gcórais rialaithe agus feabhsúcháin a mholadh
[bookmark: _Toc207120425]Comhairleoirí 
Cuireann an Cód Iompair le haghaidh Comhairleoirí oibleagáid ar chomhairleoirí ardchaighdeán macántachta, ionracais agus neamhchlaontachta a choinneáil ina ról.  Ba cheart do chomhairleoirí cloí leis an gcód iompair, agus:
Gníomhú ar bhealach a chuireann le muinín agus le hiontaoibh an phobail.
Coinbhleachtaí leasa a sheachaint agus iarracht a dhéanamh gan tionchar míchuí a úsáid in am ar bith.
Cinntí a dhéanamh bunaithe ar chúinsí leasa an phobail agus an leasa choitinn.
Freastal ar an údarás áitiúil agus ar a mhuintir go coinsiasach, go macánta agus go neamhchlaonta.
Comhionannas a chur chun cinn agus claontacht a sheachaint.
Caitheamh le comhghleacaithe agus le fostaithe údaráis áitiúil le cúirtéis agus meas.
Aon fhaisnéis a thuairisciú a d'fhéadfadh a thabhairt le fios go bhfuil gníomh calaoiseach nó éilitheach á dhéanamh i gcoinne na Comhairle.
[bookmark: _Toc207120426]An Rannóg Acmhainní Daonna 
Is é an ról atá ag an Rannóg Acmhainní Daonna ná:
Próiseas díchill chuí a chinntiú i gcleachtais earcaíochta.
A chinntiú go bhfuil próiseas i bhfeidhm chun measúnú mionsonraithe a dhéanamh ar an bhfoireann le linn tréimhsí promhaidh.
An Cód Iompair agus an beartas frithchalaoise agus éillithe seo a eisiúint d'fhostaithe nua, mar aon le beartais ábhartha uile na Comhairle.
[bookmark: _Toc207120427]An Rannóg TF
Cabhraíonn an rannóg TF leis an eagraíocht calaois agus éilliú a laghdú trí bheartais a chur i bhfeidhm chun a chinntiú go bhfuil rialuithe, cleachtais agus nósanna imeachta ann chun an Chomhairle a chosaint ar chalaois ríomhaireachta agus cibearchalaois (féach cuid 9.2 agus 9.3).  
Cinntíonn an Roinn TF go bhfuil bearta slándála i bhfeidhm chun infhaighteacht, rúndacht agus sláine chórais TF agus úsáid sonraí a chosaint. 
Tá Beartas um Úsáid Inghlactha TFC ann nach mór do gach úsáideoir de chóras na Comhairle cloí leis.  
[bookmark: _Toc207120428]An Stiúrthóir Airgeadais agus an Roinn Airgeadais
Tá an Stiúrthóir Airgeadais freagrach as creat airgeadais corparáideach éifeachtach a fhorbairt, a chothabháil agus monatóireacht a dhéanamh ar an gcomhlíonadh. Tá an Stiúrthóir Airgeadais freagrach freisin as comhairle a thabhairt maidir leis an staid airgeadais chorparáideach agus maidir leis na príomhrialuithe airgeadais is gá chun bainistíocht fhónta airgeadais agus riosca a chinntiú. Cuimsíonn sé sin córas rialaithe cuntasaíochta na Comhairle, caighdeáin bhainistíochta airgeadais, gach próiseas agus nós imeachta corparáideach airgeadais.
[bookmark: _Toc207120429]An Rannóg Iniúchóireachta Inmheánaí
Déanann an rannóg iniúchóireachta inmheánaí clár iniúchtaí bunaithe ar riosca chun dearbhú neamhspleách a sholáthar maidir le leordhóthanacht na rialuithe inmheánacha arna mbunú ag an mbainistíocht, lena n-áirítear rialuithe chun calaois a chosc agus a bhrath.
Is gné thábhachtach de chreat rialachais na Comhairle í an Iniúchóireacht Inmheánach, i gcomhar leis an gCoiste Iniúchóireachta. 
[bookmark: _Toc207120430]An Coiste Iniúchóireachta
I dtaca le calaois agus éilliú a chosc, is é ról an Choiste Iniúchóireachta ná 
A chinntiú go bhfuil Beartas agus Nós Imeachta Frith-Chalaoise agus Éillithe i bhfeidhm ag an eagraíocht agus go ndéantar athbhreithnithe tréimhsiúla air.
An beartas a chur in iúl do na páirtithe ábhartha go léir.
A fháil amach an bhfuil nó nach bhfuil an beartas á chur i bhfeidhm i gcleachtas.
Monatóireacht agus athbhreithniú a dhéanamh ar éifeachtacht na feidhme iniúchóireachta inmheánaí mar a bhaineann sí le calaois a chosc nó a bhrath.
[bookmark: _Toc207120431]An Pobal
Tacaíonn glacadh, infhaighteacht agus foilsiú an bheartais seo leis an gComhairle teachtaireacht láidir a sheoladh chuig an bpobal go bhfuil céimeanna réamhghníomhacha á nglacadh chun calaois a chosc agus a bhrath. Cuireann sé ar chumas an phobail treoir a thabhairt maidir leis an gcaoi a ndéanann siad imní a thuairisciú ar chalaois atá á déanamh ar an gComhairle. Deimhníonn an beartas freisin go gcuirfear pionós ar dhaoine a dhéanann gníomhartha den sórt sin nuair a nochtar iad.
[bookmark: _Toc207120432]Calaois agus Éilliú a Thuairisciú
1. 
2. 
3. 
4. 
5. 
5.1. Is é an cuspóir atá le plean a bheith ann chun calaois agus éilliú a thuairisciú agus a imscrúdú ná gur féidir gníomh tapa agus éifeachtach a dhéanamh chun:
A chinntiú go dtuigeann tú go mbeidh sainordú ag an Stiúrthóir Airgeadais aon imscrúdú ar chalaois agus ar éilliú a thionscnamh/a threorú.
Fianaise a fháil 
An riosca go ndéanfaí gníomh míchuí nó nochtadh míchuí a chuirfeadh imscrúdú i mbaol a laghdú.
Éifeacht na calaoise a laghdú trí ghníomh tapa a dhéanamh go luath.
Caillteanas breise a chosc agus aisghabháil ar chaillteanas a mhéadú.
A chinntiú go bhfuil fianaise ann chun bunús a chur le haon líomhain sula mbeidh an duine sin faoi réir gníomh araíonachta nó gníomh ceartaitheach eile.
An duine a rinne an choir a shainaithint agus rath aon smachtbhanna araíonachta, dlíthiúil nó coiriúil a mhéadú.
Damáiste diúltach do cháil a laghdú.
Laigí sa chóras rialaithe a cheartú.  
5.2. Faoin mbeartas seo, ba chóir d'fhostaithe, do chomhairleoirí agus d'aon pháirtí leasmhar a gcuid imní a chur in iúl, ó bhéal nó i scríbhinn, le haon cheann de na páirtithe seo a leanas i gcás go bhfuil amhras orthu nó go bhfaigheann siad amach faoi chalaois: 
An Stiúrthóir Seirbhíse ábhartha
An tOifigeach Feidhmiúcháin Sinsearach, an tInnealtóir Sinsearach, an Príomhoifigeach Dóiteáin, an Leabharlannaí Cathrach, an Ceann Córais Faisnéise, an Ceann Fiontraíochta, an Pleanálaí Sinsearach, nó an Cuntasóir ábhartha.
5.3. Má bhraitheann an páirtí leasmhar nach féidir leis tuairisc a thabhairt don Stiúrthóir Seirbhíse ábhartha nó don Cheann Rannóige ábhartha (rud a d'fhéadfadh teacht chun cinn má bhí amhras ann go raibh eolas nó baint ag an duine sin leis), ba cheart dó é sin a thuairisciú do Stiúrthóir Seirbhíse nó do Cheann Rannóige eile san údarás áitiúil.
5.4. Má bhraitheann an páirtí leasmhar nach féidir leis an t-ábhar a thuairisciú d'aon Stiúrthóir ná Ceann Rannóige, ba cheart dó tuairisc a thabhairt don Duine Ainmnithe, is é sin, don Oifigeach Feidhmiúcháin Sinsearach i Seirbhísí Corparáideacha, agus bheadh feidhm ag na socruithe faoi Bheartas Nochtadh Cosanta na Comhairle ansin.

5.5. Ba chóir don duine a nochtann a chuid imní faoin mbeartas calaoise seo an fhaisnéis ábhartha go léir a bhaineann lena imní a chur in iúl. Ba chóir go n-áireofaí leis sin na gníomhaíochtaí go léir a chonaic sé nó faisnéis eile a bhfuil sé ar an eolas fúithi.  Tá sé tábhachtach go gcuirfí an imní in iúl go cuimsitheach (lena n-áirítear, mar shampla, dátaí, amanna, ord na gcásanna).  Tá sreabhchairt faoi thuairisciú, agus teimpléad tuarascála samplach ar fáil in Aguisín 4.

Má dheimhnítear go mbeidh caillteanas airgeadaíochta mar thoradh ar an gcalaois a thuairiscítear má dheimhnítear í, ba cheart don Stiúrthóir Airgeadais, an Stiúrthóir Seirbhíse, árachóirí na Comhairle a chur ar an eolas go luath lena chinntiú go ndéileáiltear le cúrsaí árachais go pras agus i gceart.

[bookmark: _Toc207120433]Tuairiscí Calaoise a Fháil 
6. 
6.1. Tá Comhairle Cathrach na Gaillimhe tiomanta do thacaíocht a thabhairt d'fhostaithe agus do dhaoine eile a léiríonn imní réasúnta faoi chalaois agus cuirtear in iúl do dhaoine den sórt sin go láimhseálfaidh an Chomhairle a gcuid imní.  
6.2. D'fhéadfadh líomhaintí nó imní faoi chalaois teacht ó fhoinsí éagsúla: fostaithe, comhairleoirí, baill den phobal; nó d'fhéadfadh siad teacht chun cinn ó iniúchtaí nó ó athbhreithnithe inmheánacha nó seachtracha, nó ar mhodhanna eile.  Déanfar gach tuairisc nó amhras calaoise a fhiosrú go críochnúil.
6.3. Faoin mbeart sin, tá sé de fhreagracht ar na daoine ainmnithe, is é sin, an Stiúrthóir Seirbhíse ábhartha nó an Ceann Rannóige ábhartha fógra a thabhairt don Stiúrthóir Seirbhíse ábhartha go tapa faoi aon tuairiscí calaoise a thuairiscítear dóibh.
6.4. Má tá tuairisc ar chalaois faighte ag an Oifigeach um Nochtadh Cosanta, ba cheart dó/di fógra a thabhairt don Stiúrthóir ábhartha, i gcomhréir le forálacha Bheartas agus Nós Imeachta na Comhairle um Nochtadh Cosanta.

[bookmark: _Toc207120434]Gníomhartha Freagartha 
7. 
7.1. Is cion tromchúiseach é aon chalaois a bhféadfadh imeachtaí coiriúla a bheith mar thoradh uirthi i gcoinne na heagraíochta agus/nó aon duine aonair a dhéanann cion den sórt sin agus a chiontaítear.  
7.2. D'fhéadfaí calaois nó iarracht ar chalaois, ag brath ar a déine agus ar a nádúr mar a chinntear san imscrúdú, agus na comharthaí go ndearnadh gníomh coiriúil, a chur ar aghaidh chuig an nGarda Síochána lena imscrúdú, agus is amhlaidh é sin i gcás cibé acu más páirtithe inmheánacha nó seachtracha iad na páirtithe lena mbaineann. 
7.3. Measann an Chomhairle gur 'mí-iompar tromchúiseach' é calaois a dhéanann fostaí faoina Beartas agus a Nós Imeachta Araíonachta.  
7.4. Beidh feidhm ag na forálacha go léir maidir le mí-iompar tromchúiseach i mBeartas agus i Nós Imeachta Araíonachta na Comhairle. Tá sreabhchairt ina leagtar amach conas a dhéanfaí imscrúdú a bhainistiú ar fáil in Aguisín 5.
7.5. In aon imscrúdú ar chalaois a dhéanfaidh an Chomhairle, urramófar an ceart chun ceartais aiceanta.   
7.6. Beidh feidhm ag na 'prionsabail ghinearálta' a leagtar amach i mBeartas agus i Nós Imeachta Araíonachta na Comhairle maidir le láimhseáil líomhain a dhéantar i gcoinne fostaí faoin mBeartas Frith-Chalaoise agus Éillithe seo agus maidir le haon ghníomh a dhéanfaidh an Chomhairle ina dhiaidh sin. 
7.7. Beidh feidhm ag an bpróiseas achomhairc atá leagtha amach i mBeartas Araíonachta na Comhairle. 
7.8. Leagtar amach sa Chreat Eitice don Rialtas Áitiúil freagrachtaí a bheidh le comhlíonadh ag an bPríomhfheidhmeannach agus ag an Méara má fhaigheann siad amach faoi shárú líomhnaithe ar an gCreat Eitice ag Comhairleoir. Cé gur féidir gearán a dhéanamh go díreach leis an gCoimisiún um Chaighdeáin in Oifigí Poiblí faoi shárú líomhnaithe, is é tuairim an Choimisiúin gur chóir triail a bhaint as gach bealach áitiúil ar dtús. Tá Comhairle Cathrach na Gaillimhe den tuairim sin freisin. 

[bookmark: _Toc207120435]Caillteanas a Aisghabháil
I gcásanna inar chaill an Chomhairle airgead mar thoradh ar chalaois, d'fhéadfaí gníomhaíocht aisghabhála, imeachtaí dlíthiúla sibhialta san áireamh, a dhéanamh chun a chinntiú go dtabharfar airgead agus/nó sócmhainní ar ais don Chomhairle, nó go n-aisghabhfar a luach ar shlí eile.

[bookmark: _Toc207120436]An Beartas seo a chur in iúl
8. 
9. 
9.1. Cuirfear an beartas seo ar fáil ar shuíomh gréasáin na Comhairle, d'fhonn a chur in iúl don phobal i gcoitinne agus do sholáthraithe seirbhíse tríú páirtí, soláthraithe agus eagraíochtaí eile a mbíonn gnó ag an gComhairle leo, go bhfuil cur chuige neamhfhulaingthe ag an gComhairle i leith calaoise.
9.2. Scaipfear an beartas seo ar gach ball foirne, comhairleoir agus ball coiste na Comhairle agus foilseofar é ar Inlíon na Comhairle.
9.3. Cuirfear an beartas seo ar fáil mar chuid de ghníomhaíochtaí ionduchtúcháin agus feasachta ginearálta fostaithe. Beidh sé d'oibleagáid ar fhostaithe a admháil go bhfuarthas an beartas. 
9.4. Déanfar an beartas sin a athbhreithniú agus a nuashonrú gach bliain agus tar éis athrú suntasach agus/nó de réir mar is gá. 


[bookmark: _Toc207120437]Cuid 2 - Nósanna Imeachta mar Fhreagairt ar Chalaois nó ar Éilliú Líomhnaithe 
[bookmark: _Toc207120438]Fáil amach faoi Chalaois agus é a thuairisciú
1.1 Níor chóir d'aon duine a bhfuil amhras air faoi chalaois iarracht a dhéanamh tabhairt faoina imscrúdú féin, in am ar bith.
1.2 Níor chóir do dhuine aonair an t-amhras a phlé le comhghleacaithe ná le baill oibre eile roimh nó tar éis é a thuairisciú don duine cuí.
1.3 Ba chóir imní dáiríre faoi amhras calaoise a thuairisciú do cheann de na páirtithe ábhartha, atá liostaithe thíos.
An Stiúrthóir Seirbhíse ábhartha
An Ceann Rannóige ábhartha, is é sin: Oifigeach Feidhmiúcháin Sinsearach, Innealtóir Sinsearach, Príomhoifigeach Dóiteáin, Leabharlannaí Contae, Ceann Córais Faisnéise, Ceann Fiontraíochta, Pleanálaí Sinsearach, Cuntasóir.
1.4 Is féidir tuairisc a dhéanamh ar imní faoi chalaois ó bhéal nó i scríbhinn agus ba cheart an oiread faisnéise agus is féidir a chur in iúl, a d'fhéadfadh go n-áireofaí na gníomhaíochtaí go léir a chonacthas nó aon fhaisnéis eile a bhfuiltear ar an eolas fúithi, mar shampla, dátaí, amanna, ord na gcásanna. 
1.5 Má bhraitheann an páirtí leasmhar nach féidir leis tuairisc a thabhairt don Stiúrthóir Seirbhíse ábhartha ná don Cheann Rannóige ábhartha (rud a d'fhéadfadh teacht chun cinn má bhí amhras ann go raibh baint nó eolas ag an duine sin), ba cheart dó é a thuairisciú do Stiúrthóir Seirbhíse nó do Cheann Rannóige eile.
1.6 Má bhraitheann an páirtí leasmhar nach féidir leis an t-ábhar a thuairisciú d'aon Stiúrthóir Seirbhíse ná d'aon Cheann Rannóige, ba cheart dó tuairisc a thabhairt don Oifigeach um Nochtadh Cosanta arb é an Stiúrthóir Airgeadais é agus bheadh feidhm ag na socruithe faoi Bheartas Nochtadh Cosanta na Comhairle ansin.



[bookmark: _Toc207120439]Tuairisc a fháil ar chalaois nó ar éilliú amhrasta
2 
2.1 Más Stiúrthóir Seirbhíse, nó Ceann Rannóige, nó Oifigeach um Nochtadh Cosanta thú a fhaigheann tuairisc ar chalaois:
déileáil leis an tuarascáil go dáiríre agus faoi rún a fhad agus is féidir laistigh de shrianta an nós imeachta riachtanaigh atá leagtha amach anseo nó laistigh de shrianta an nós imeachta riachtanaigh faoin mBeartas um Nochtadh Cosanta.
cuir in iúl don duine a thuairiscíonn an cás faoi thiomantas na Comhairle calaois amhrasta a imscrúdú go tapa agus go críochnúil.
mura bhfuil an tuairisc i scríbhinn cheana féin, doiciméadaigh an fhaisnéis agus na sonraí atá á dtuairisciú go cuimsitheach agus go tráthúil, ag baint úsáid as an teimpléad a chuirtear ar fáil agus iarr síniú an duine a thuairiscigh é, chun comhthuiscint ar an imní/amhras a dhearbhú.  
déan na sonraí go léir a stóráil, nó iarr go stórálfar iad, ar bhealach a ráthóidh a rúndacht go dtí go gcuirfear na sonraí faoi bhráid an Stiúrthóra Airgeadais (nó i gcás atreorú ón Stiúrthóir Airgeadais arb é an tOifigeach um Nochtadh Cosanta é, chuig an Stiúrthóir ábhartha).  
Cuir eolas in iúl don duine a thuairiscíonn an chalaois amhrasta de réir mar is cuí. 
2.2 Ba chóir do Stiúrthóir Seirbhíse, nó do Cheann Rannóige a dtuairiscítear imní dó, an líomhain agus mionsonraí na faisnéise atá ar fáil go dtí seo a phlé leis an Stiúrthóir Airgeadais a luaithe is féidir, a bhfuil sainordú aige aon imscrúdú ar chalaois a thionscnamh/a threorú. Más é an Stiúrthóir Airgeadais ábhar na tuarascála, pléigh í leis an bPríomhfheidhmeannach.
2.3 Más é an tOifigeach um Nochtadh Cosanta a thuairiscítear imní dó, ba cheart don Oifigeach um Nochtadh Cosanta na socruithe atá leagtha amach i mBeartas um Nochtadh Cosanta na Comhairle a leanúint, agus má chinntear go bhfuil imscrúdú ag teastáil, ba cheart dó an t-ábhar a chur ar aghaidh chuig an Stiúrthóir Seirbhíse cuí.  Ba cheart don Stiúrthóir sin na socruithe atá leagtha amach i mBeartas um Nochtadh Cosanta na Comhairle a leanúint agus an Stiúrthóir Airgeadais, a bhfuil sainordú aige aon imscrúdú ar chalaois a thionscnamh/a threorú, a chur ar an eolas.
2.4 Ba chóir don Stiúrthóir Seirbhíse a fhaigheann tuairisc duine a shannadh chun na céimeanna is gá a dhéanamh láithreach chun na nithe seo a leanas a chinntiú:
caillteanais a laghdú agus caillteanais bhreise a chosc.
fianaise (mar shampla, taifid, doiciméid, cuardach deisce, trealamh fón póca na Comhairle, sonraí agus trealamh ríomhairebhunaithe, CCTV) a chaomhnú agus a dhaingniú.
fianaise a aistriú go dtí áit shábháilte.
2.5 Má tá an dóchúlacht ann go dtarlódh caillteanas airgid mar thoradh ar an gcalaois a thuairiscítear má dheimhnítear í, ba cheart don Stiúrthóir Airgeadais árachóirí na Comhairle a chur ar an eolas a luaithe agus is féidir lena chinntiú go bpléifear le cúrsaí árachais go pras agus i gceart.

[bookmark: _Toc207120440]Imscrúdú ar Chalaois 

3.1 Cinnfidh an Stiúrthóir Airgeadais an fhoirm chuí imscrúdaithe agus tionscnóidh sé/stiúrfaidh sé é.  Rachaidh an Stiúrthóir Airgeadais i gcomhairle leis an Iniúchóir Inmheánach, leis an Iniúchóir Rialtais Áitiúil, le comhairleoir dlí na Comhairle, nó le duine aonair nó comhlacht seachtrach cuí eile.    
3.2 Breithneoidh an Stiúrthóir Airgeadais ceapachán imscrúdaitheoir(í) nó speisialtóir(í) inmheánacha nó seachtracha, de réir imthosca agus ábhar líomhna.  
3.3 Cuirfidh an Stiúrthóir Airgeadais an Príomhfheidhmeannach ar an eolas agus rachaidh sé i gcomhairle leis a luaithe agus is féidir i gcásanna ina bhféadfadh caillteanas suntasach a bheith ann nó ina bhféadfadh poiblíocht dhiúltach a bheith mar thoradh air.  
3.4 Tarlóidh imscrúdú chun fíricí na líomhaintí a chinneadh agus déanfar an t-imscrúdú de réir na bprionsabal cothrom mar atá leagtha amach i mBeartas agus i Nós Imeachta Araíonachta na Comhairle.  
3.5 Déanfar iarracht sna himscrúduithe a fháil amach go luath an bhfuil an chuma ar an scéal gur tharla gníomh coiriúil.  Múnlóidh sé sin an bealach a láimhseálfar an t-imscrúdú agus cinnfidh sé an toradh agus an cúrsa gníomhaíochta is dócha.
3.6 Cuirfidh an Stiúrthóir Airgeadais an Garda Síochána ar an eolas láithreach má thugann na himscrúduithe tosaigh le fios gur tharla gníomh coiriúil.  Sa chás go bhfuil forais leordhóthanacha ann, oibreoidh an Chomhairle leis na húdaráis phóilíneachta chun ionchúiseamh coiriúil a chur i bhfeidhm. 
3.7 Tabharfaidh an Príomhfheidhmeannach/Stiúrthóir Airgeadais eolas don Choiste Iniúchóireachta faoi imscrúduithe suntasacha calaoise tráth nach déanaí ná an chéad chruinniú sceidealta eile nó b'fhéidir go mbeadh gá le cruinniú speisialta.
3.8 I gcás ina gcinnfidh, i ndiaidh imscrúdú a dhéanamh ar chás ball foirne, nach ndearnadh aon ghníomh coiriúil, rachaidh an Stiúrthóir Airgeadais i dteagmháil leis an Stiúrthóir ábhartha agus leis an mbainisteoir líne foirne sinsearach ábhartha chun a chinneadh cé acu, más aon cheann, de na nithe seo a leanas a tharla agus más gá gníomh araíonachta iomchuí a dhéanamh faoi na himthosca:
Mí-iompar tromchúiseach.
Faillí nó earráid bhreithiúnais.
Níor tharla aon rud míchuí agus níl aon chás le freagairt.
3.9 Leanfar Nósanna Imeachta Araíonachta na Comhairle in aon ghníomh araíonachta a dhéantar i leith fostaí.  Is gnách go mbíonn éisteacht fhoirmiúil araíonachta i gceist leis sin ina ndéanfar breithniú ar thorthaí an imscrúdaithe calaoise.
3.10 Más rud é, tar éis comhairle dlí a lorg, go gcinnfidh an Stiúrthóir Airgeadais go bhfuil sé éifeachtach ó thaobh costais de é sin a dhéanamh, rachaidh an Chomhairle i mbun caingean shibhialta chun aon chaillteanas a aisghabháil.

4.1 Ba chóir don Stiúrthóir agus/nó don Cheann Rannóige ábhartha eolas a thabhairt don duine a thuairiscigh an chalaois amhrasta de réir mar is cuí. 
4.2 Comhordóidh an Stiúrthóir Airgeadais agus an tOifigeach Cumarsáide cumarsáid leis an bpreas ag gach pointe.  Níor chóir d'aon bhall foirne ná bainisteoir aon sonraí a nochtadh don phreas maidir le calaois amhrasta ná imscrúdú calaoise agus d'fhéadfaí aon nochtadh den sórt sin a mheas mar ábhar araíonachta.  Tá sé tábhachtach gan dochar ná an bonn a bhaint d'aon ghníomhaíocht dhlíthiúil a d’fhéadfadh an Chomhairle a dhéanamh. 
4.3 Nuair is cuí, beidh sé d'aidhm ag cumarsáidí faoi chalaois leis na meáin neamhfhulaingt na Comhairle i leith calaoise laistigh den Chomhairle agus ag úsáideoirí a seirbhísí a phoibliú, agus aon rath a bheidh orthu siúd a dhéanfadh calaois den sórt sin i gcoinne na Comhairle. 


[bookmark: _Toc207120442]Aguisín 1 - Samplaí de Chalaois agus Éilliú
Samplaí de chalaois agus éilliú.  Níl iontu ach samplaí – níl na liostaí uileghabhálach.
[bookmark: _Toc207120443]I measc samplaí de Chalaois tá:
Goid cistí, soláthairtí nó sócmhainní eile.
Saoire bhliantúil nó aon chineál eile a thógáil gan an saoire céanna a thaifeadadh ar an gcóras saoire go hoifigiúil.
Bréag a insint faoi éilimh thaistil agus chothaithe.
Íocaíochtaí ar shonraisc bhréagacha.
Sonraí cosanta a nochtadh do pháirtithe seachtracha ar mhaithe le buntáiste airgeadais nó eile.
Faisnéis rúnda a nochtadh do pháirtithe seachtracha ar mhaithe le buntáiste airgeadais nó eile.
Mainneachtain airgead a fuarthas a thaifeadadh/cuntas a thabhairt air.
Éilimh a láimhseáil go míchuí.
Rialuithe a shárú chun do leasa féin nó leasa dhuine eile.
Mífhaisnéis a thabhairt d'iniúchóir.
Éifeachtaí idirbheart a chur faoi chois nó a fhágáil ar lár ó thaifid nó ó dhoiciméid.
Idirbhearta gan substaint a thaifeadadh.
Mí-iompar airgeadais i láimhseáil agus i dtuairisciú airgid nó sócmhainní eile.
Mí-úsáid d'aon ghnó ar bheartais chuntasaíochta.
Míthuiscintí toiliúla ar idirbhearta.
Éilimh chúitimh bhréagacha nó áibhéalacha.
Ráitis bhréagacha in iarratais ar dheontais.

[bookmark: _Toc207120444]Samplaí d'Éilliú
Breabaireacht (bronntanas, comaoin nó buntáiste) a thairiscint, a thabhairt, a chomhaontú, a iarraidh, a ghlacadh nó comhaontú glacadh leo mar spreagadh nó luach saothair as gníomh i ndáil leis an bpost.
Comhcheilg chun acmhainní údaráis áitiúil a ghoid nó a mhí-úsáid.
Úsáid mhíchuí nó neamhúdaraithe cistí agus/nó sócmhainní.
A shocrú go gcuirfidh comhghleacaí nó aon duine eile in iúl go bhfuil tú i láthair ag an obair nuair nach bhfuil i ndáiríre.
Faisnéis rúnda a nochtadh do pháirtithe seachtracha ar mhaithe le buntáiste airgeadais nó eile.
Sonraí cosanta a nochtadh do pháirtithe seachtracha ar mhaithe le buntáiste airgeadais nó eile.
Faisnéis rúnda a sceitheadh a d'fhéadfadh tionchar díreach nó indíreach a imirt ar ghníomh aon duine.
Dualgais a chomhlíonadh go páirteach.

Aguisín 2 - Beartais Ghaolmhara, Cóid Iompair, Reachtaíocht agus Comhlachtaí eile
Tá beartais ghaolmhara, cóid iompair, agus reachtaíocht ar fáil thíos.
Beartais ghaolmhara Chomhairle Cathrach na Gaillimhe:
Beartas agus Nós Imeachta Araíonachta Chomhairle Cathrach na Gaillimhe
Nochtadh Cosanta, Beartas agus Nós Imeachta Inmheánach agus Seachtrach Chomhairle Cathrach na Gaillimhe 2023 
Plean Soláthair Chorparáidigh Chomhairle Cathrach na Gaillimhe 2022 - 2024 
 
Cóid Iompair le haghaidh Comhairleoirí agus Fostaithe
Cód Iompair le haghaidh Comhairleoirí, Meitheamh 2019
Cód Iompair le haghaidh Fostaithe, Eanáir 2007   

Reachtaíocht Ábhartha
An tAcht um Cheartas Coiriúil (Cionta Éillithe), 2018 
Leasaítear agus neartaítear leis seo an dlí a bhaineann le héilliú a chosc, lena n-áirítear i leith oifigigh phoiblí.  
An tAcht um Nochtadh Cosanta (Leasú), 2022
Foráiltear leis an Acht um Nochtadh Cosanta (Leasú), 2022, do chreat cosaintí reachtúla le haghaidh sceithirí in Éirinn. Athchóiríodh an tAcht go mór leis an Acht um Nochtadh Cosanta (Leasú) 2022, a síníodh ina dhlí i mí Iúil. Tháinig an reachtaíocht nua i bhfeidhm an 1 Eanáir 2023.
An tAcht Rialtais Áitiúil, 2001, Creat Eitice, Cuid 15  

Comhlachtaí Ábhartha
 An Coimisiún um Chaighdeáin in Oifigí Poiblí. 

Rialuithe Inmheánacha agus Calaois agus Éilliú a Chosc
	Cineál rialaithe
	Treoir maidir leis an rialú

	Dualgais a shannadh
	Níor chóir go mbeadh aon duine amháin freagrach as gach cuid de phróiseas.  Ba cheart freagrachtaí a roinnt chun a chinntiú go scartar na príomhrialuithe maidir le coimeád, údarú, taifeadadh agus forghníomhú. Laghdaíonn sé sin an baol ionramhála nó earráide d'aon ghnó agus méadaíonn sé an ghné seiceála.  Mura bhfuil sannadh na ndualgas indéanta, ba chóir go mbeadh maoirseacht dhlúth chláraithe ann. Tá tábhacht ar leith ag baint le sannadh dualgas sna réimsí a aithnítear san Acht um Cheartas Coiriúil (Cionta Éillithe, 2018): tairiscint, conarthaí a dhámhachtain, deontais, iasachtaí, ceadúnais, ceadanna, deimhnithe, earcaíocht, fáil, ligean nó diúscairt maoine nó talún, pleanáil agus saincheisteanna talún.   

	Eagraíocht
	Samplaí de rialuithe inmheánacha eagraíochtúla is ea freagrachtaí leithdháilte agus soiléireacht freagrachta agus línte tuairiscithe. 

	Údarú agus formheas
	Ní mór do dhuine údaraithe gach idirbheart a cheadú de réir na nósanna imeachta ábhartha go léir. Is samplaí iad soláthar/ceannach earraí agus seirbhísí, deontais, aisíocaíochtaí, iasachtaí, ceadanna, conarthaí, rochtain ar ríomhaire, agus díscríobh.

	Pearsanra
	Áirítear leis na rialuithe i réimse an phearsanra sannadh foirne, cáilíocht agus oiliúint chuí le haghaidh dualgas.  

	Maoirseacht
	Ba cheart oibríochtaí a bheith faoi réir rialuithe maoirseachta i gcomhréir le nósanna imeachta agus prótacail shainithe. Ní mór lámhleabhair nós imeachta a bheith i gcórais chun soiléireacht agus slándáil an phróisis a chinntiú agus rialuithe inmheánacha leordhóthanacha a dheimhniú. Ba chóir deis a thabhairt don fhoireann laigí an chórais a chur in iúl agus/nó feabhsúcháin an chórais a mholadh.

	Fisiciúil
	Ní mór athbhreithniú rialta a dhéanamh ar rochtain ar shócmhainní, ar oifigí íocaíochta agus ar bhearta slándála maidir le rochtain (eochracha, glais, taisceadáin) ar shócmhainní chun a chinntiú go bhfuil rialuithe cuí i bhfeidhm le haghaidh sócmhainní luachmhara, iniompartha nó inmhianaithe.

	Uimhríocht agus cuntasaíocht
	Ní mór do dhuine údaraithe idirbhearta airgeadais a cheadú de réir na mbeartas soláthair.  Ní mór do dhaoine údaraithe a chinntiú go ndéantar idirbhearta a chódú agus a thaifeadadh go cruinn, agus go bhfuil ceaduithe agus próisis chuí i bhfeidhm. Rialú inmheánach eile is ea idirbhearta a réiteach ag baint úsáid as tuarascálacha córais.

	Bainistíocht agus faisnéis bhainistíochta
	Ní mór don bhainistíocht comhlíonadh rialuithe inmheánacha agus nósanna imeachta agus prótacail a áirithiú. Cuid de sin is ea a chinntiú go ndéantar rialuithe agus prótacail a dhoiciméadú, a chur in iúl don fhoireann agus a mheasúnú agus a athbhreithniú go rialta chun a chinneadh an bhfuil siad ag baint amach a gcuspóirí.

Aguisín 4 - Sreabhchairt um Thuairisciú Calaoise agus Foirm Thuairiscithe Shamplach 
[bookmark: _Toc207120448]Nós Imeachta Frith-Chalaoise – Sreabhchairt Tuairiscithe

Faoi Rún Daingean - Imní faoi Chalaois a Thuairisciú
Is féidir leat imní a thuairisciú ar bhealach ar bith, trí ghlaoch gutháin, mar shampla.  Ní gá duit d'imní a thuairisciú i scríbhinn, ach más mian leat, is féidir leat an fhoirm thíos a úsáid.  Ní gá duit an fhoirm sin a úsáid.   
	Ainm
	

	Réimse oibre (más fostaí de chuid Chomhairle Cathrach na Gaillimhe thú)
	

	Sonraí teagmhála
	


Tá ainm, réimse oibre agus sonraí teagmhála roghnach.

1. Tabhair sonraí faoin gcalaois líomhnaithe agus aon fhaisnéis tacaíochta, le do thoil.











2. Tabhair ainm an duine nó na ndaoine (más eol duit) a líomhnaítear a bhfuil baint acu leis an gcalaois líomhnaithe. 
1. 


Tabhair dáta nó dátaí na calaoise líomhnaithe (más eol duit) nó dáta nó dátaí a thosaigh nó a aithníodh an chalaois líomhnaithe.




An bhfuil an chalaois líomhnaithe fós ar siúl?						Tá	___	Níl	____
Ar nochtadh an chalaois líomhnaithe cheana féin d'aon bhall den bhainistíocht nó d'fhostaí/oibrí eile? 									Nochtadh 	____	Níor nochtadh	____
Má nochtadh, cathain a nochtadh é agus cén éifeacht a bhí leis?

Sonraigh an modh cumarsáide is fearr leat chun teagmháil a dhéanamh leat.



 
Tabhair an t-eolas go léir atá agat de bhrí go gcabhróidh gach píosa eolais linn d'imní a láimhseáil.  







	 	             	


	             



	
		
			 
[bookmark: _Toc163640806][bookmark: _Toc207120450]Aguisín 5 - Nós Imeachta Frith-Chalaoise - An tImscrúdú a Bhainistiú
[bookmark: _Toc163640807]An bhfuil an chuma ar an scéal gur tharla gníomh coiriúil?

Níl

Cuir an Garda Síochána agus iniúchóir seachtrach ar an eolas
Tá

Déan imscrúdú inmheánach chun cinneadh a dhéanamh cé acu de na rudaí seo a leanas a tharla

	 	             	Nó
Mí-iompar tromchúiseach. 


	             É seo

Níl aon chás le freagairt.
An ndearnadh caillteanas a aisghabháil?
Nó


Ní dearnadh
Rinneadh
Earráid bhreithiúnais/iompar faillitheach

	Cinneann an Ceann Airgeadais agus/nó ceann rannóige cén gníomh, más ann dó, a ghlacfar.

		
			 Nós imeachta araíonachta a chur i bhfeidhm agus breithniú a dhéanamh ar an bhféidearthacht an caillteanas a shlánú, lena n-áirítear trí chaingean shibhialta.

An ndearnadh caillteanas a aisghabháil?


	Ní dearnadh
Rinneadh


					Nós imeachta araíonachta a chur i bhfeidhm
Nós imeachta araíonachta a chur i bhfeidhm más cuí agus breithniú a dhéanamh ar na féidearthachtaí chun an caillteanas a shlánú.

		


Nós imeachta araíonachta a chur i bhfeidhm, más cuí.

Ceanglais reachtúla shonracha i gcás an chláraitheora eitice i seirbhísí corparáideacha nó i gcás an Phríomhfheidhmeannaigh a thagann ar an eolas faoi shárú ar an gcreat eitice.
Leagtar amach san Acht Rialtais Áitiúil, 2001, Cuid 15, alt 174 má chuirtear an Cláraitheoir Eitice nó an príomhfheidhmeannach ar an eolas faoi shárú ar an gcreat eitice, go gcaithfidh siad é a thuairisciú go cuí, ag brath ar cé leis a mbaineann an sárú líomhnaithe.  
Ní mór don chláraitheoir eitice a c(h)uid imní a thuairisciú do: 
a) an príomhfheidhmeannach má bhaineann an t-ábhar le haon fhostaí.
b) an príomhfheidhmeannach má bhaineann an t-ábhar leis an Méara.
c) an Méara, má bhaineann an t-ábhar leis an bPríomhfheidhmeannach.
d) an Méara agus an Príomhfheidhmeannach má bhaineann an t-ábhar le comhalta den Chomhairle seachas an Méara.

Ní mór don Phríomhfheidhmeannach a c(h)uid imní a thuairisciú do:
a) an Méara, má bhaineann an t-ábhar leis an gcláraitheoir eitice.

Má tá an Príomhfheidhmeannach nó an Méara ar an eolas faoi shárú líomhnaithe ar an gcreat, mar atá thuas, féadfaidh siad: 
1. Breithniú a dhéanamh ar nósanna imeachta imscrúdaithe nó araíonachta atá ar fáil i ndáil leis an duine lena mbaineann, cibé acu faoin Acht Rialtais Áitiúil 2001 nó faoi aon achtachán eile, nó ar shlí eile.
2. Breithniú a dhéanamh ar an ábhar a chur ar aghaidh chuig an Stiúrthóir Ionchúiseamh Poiblí.
3. Breithniú a dhéanamh ar aon chúrsa gníomhaíochta eile a mheastar a bheith cuí sna himthosca, mar shampla, atreorú chuig an gCoimisiún um Chaighdeáin in Oifigí Poiblí.

Ní mór don Phríomhfheidhmeannach agus/nó don Mhéara a raibh orthu breithniú a dhéanamh ar thuarascáil ar shárú ar an gcreat eitice, tar éis a mbreithnithe, 
1. tuarascáil a ullmhú ar an ábhar, agus
2. an tuarascáil sin a sheoladh chuig an gcláraitheoir eitice agus a chinntiú go gcoimeádfaidh sé í, ach amháin más rud é gurb é an cláraitheoir eitice an té a sháraigh an creat eitice, agus sa chás sin coimeádfaidh an Príomhfheidhmeannach í.

Tá amhras ort go ndearnadh nó go bhfuil calaois nó gníomh corbach á dhéanamh ar an gComhairle


Pléigh leis an stiúrthóir seirbhíse nó leis an gceann rannóige, mar shampla: oifigeach feidhmiúcháin sinsearach, innealtóir sinsearach, príomhoifigeach dóiteáin, leabharlannaí contae, ceann córais faisnéise, ceann fiontair, pleanálaí sinsearach, cuntasóir. 


Má bhraitheann tú nach féidir leat d'imní a phlé le stiúrthóir seirbhíse nó le ceann rannóige, pléigh é leis an oifigeach um nochtadh cosanta arb é an Stiúrthóir Airgeadais é 


Cuireann an stiúrthóir nó an ceann rannóige ábhar chuig an stiúrthóir airgeadais, acmhainní daonna agus seirbhísí corparáideacha a bhfuil sainordú aige imscrúdú calaoise a thionscnamh/a threorú. Má fhaigheann an t-oifigeach um nochtadh cosanta tuarascáil, cuireann sé/sí ar aghaidh chuig an stiúrthóir ábhartha í.


Má tá bunús maith leis an amhras, tionscnaíonn an Stiúrthóir Airgeadais, Acmhainní Daonna agus Seirbhísí Corparáideacha imscrúdú agus téann sé i gcomhairle de réir mar is gá le himscrúdaitheoirí nó speisialtóirí seachtracha nó inmheánacha.  


Measann an Stiúrthóir Airgeadais, Acmhainní Daonna agus Seirbhísí Corparáideacha an gá an príomhfheidhmeannach, an Garda Síochána, an t-iniúchóir seachtrach, an coiste iniúchóireachta, árachóirí na comhairle a chur ar an eolas, de réir mar is cuí.


Socraíonn an Stiúrthóir Airgeadais agus Stiúrthóir Seirbhíse Chomhairle Cathrach na Gaillimhe go nglacfar céimeanna chun an fhianaise ar fad a chaomhnú agus a dhaingniú, agus chun caillteanais bhreise a chosc/a íoslaghdú/deireadh a chur leo. 


2


image1.jpeg
Comhairle Cathrach
na Gaillimhe

Galway City Councill




